Дәріс №2. 

Информатиканы оқыту және оқу әдістері  Оларды іс жүзіне асыру
Жоспар
1. Информатиканы оқыту әдістеріне шолу.

2. Информатика және дәстүрлі оқыту әдістері.

· Оқытудың сөздік-фронтальдық әдісі.
а) баяндау,

ә) лекция,

б) кеңесу,

в) нұсқау.
· Көрнекілік әдісі.
а) иллюстрация,
ә) демонстрация.
· Практикалық (іс-әрекеттік) әдістер.

3. Информатикадағы теория мен практика.

4. Кері байланысты жүзеге асыру тәсілдері. Бақылау.

5. ЭЕМ-дегі жұмыс және ойлау операциялары.
· Информатиканы оқыту үшін ойлау операцияларының маңызы

· Анализ және синтиз.

· Салыстыру мен топтау.
· Жалпылау, индукция және дедукция.
Әдебиеттер
[1]. Гл.1, §11, с. 122-136 
[2]. Гл. 2, с.27-41
[3]. I бөлім, §6, 62-68 беттер.
2.1. Информатиканы оқыту әдістеріне шолу
Әдіс- белгілі мақсатқа жетуге бағытталған әрекет тәсілі. Жалпы дидакти​ка​да мынадай түсініктер беріледі:

· оқу – оқушының оқып үйрену іс әрекеті, мысалы, программаларды өз бетімен түзету.

· сабақ беру (оқыту) – мұғалімнің іс әрекеті, мысалы, оқушыларға арналған нұсқаулар дайындау, бақылау тапсырмаларын дайындау т.с.с.

· оқып-үйрену (обучение) олардың бірлесіп атқаратын іс әрекеттері, мысалы, оқушының ЭЕМ-де орындаған жеке тапсырмасын қорғау. 
Сөйтіп,  дидактикада, оқу процесі кезінде атқарылатын іс әрекетті оқушының іс-әрекеті, мұғалімнің іс-әрекеті және олардың бірлескен іс-әрекеті деп бөледі екен.

Информатика курсының ерекшелігі – компьтер, оқушы мен мұғалім арасындағы дедал ретінде олардың бір – біріне салыстырмалы түрде тәуелсіз іс әрекеттерінің көлемін ұлғайтып, бірлескен іс-әрекетің көлемін қысқартады. Бұлай болу себебі, курстың мақсаттарының бірі ЭЕМ-мен жұмыс кезіндегі оқушының мұғалімнен тәуелсіздігі, одан кейін программистен тәуелсіздігі, өз бетімен білім алуға дағдының қалыптасуы. Бұл, әрине, педагогты үйретушілік іс-әрекеттен толық босатады деген сөз емес. Педагогтың сабақ беру кезінде қолданатын білімі мен іс тәжирибелерін ешбір оқытушы бағдарламалар алмастыра алмаса керек.
Информатика курсында танымды басқару және өзінше басқару функ​циясы айқын байқалады. Компьютермен жұмыс істеген оқушының өз бетімен жұмыс істеуі басым, оның алдына қойған дербес мақсаты бар. Мұғалімнің міндеті оқып-үйрену жағдайын ұйымдастыра отырып, оқушының  іс-әрекетін басқару.

Сөйтіп, 
Сабақ беру (оқыту) әдісі жалпы мағынада, оқушының танымдық іс-әрекетін басқару әдісі ретінде қарастырылады.

Үйрену (оқу) әдісі оқушының арнайы ұйымдастырылған оқып-үйрену жағдайында ақиқатты танып білу әдісі ретінде қарастырылады.

 Оқыту әдістерін топтаудың төмендегідей негіздері бар:
· оқыту мазмұны бойынша;
· ақпаратты қабылдау тәсілдері бойынша (сөздік, практикалық, т.с.с.);

· білім алу тәсілі бойынша (теория немесе практика);

· кері байланысты жүзеге асыру тәсілі бойынша (бақылау, өзіндік бақылау, компьютермен бақылау).

 Оқыту әдісін оқыту мазмұны бойынша топтау өнімді (продуктивті) болып есептеледі {12,75}:

1) әлем жайында білім;

2) іс-әрекет тәсілдерін жүзеге асыру тәжірибелері;

3) шығармашылық іс-әрекет тәжірибесі;

4) эммоционалдық құндылық қатынас тәжірибесі.

     Бұған оқушыларды тәрбиелеудегі педагогтың әсері де қосылады.

Оқушылардың белсенділігі мен өз бетінділігінің негізгі дидактикалық  функциясы оқыту мазмұнымен тығыз байланысты. Дайын мәліметті меңгерудегі репродуктивті іс-әрекетте оқушының белсенділігі төмен болатыны, ал проблемалық іздеу тәсілінде, шығармашылық іс әрекетте белсенділіктің жоғары болатыны белгілі.

Ю.К.Бабанскийдің еңбектерінде әдістерді  топтаудың толық тізімі келтірілген. Информацияны қабылдау тәмілі бойынша топтау дәстүрге айналған: сөздік әдіс, пәндік шолу және практикалық.

Сондай-ақ, әдістерді топтаудың төмендегідей негіздері бар: білім алу тәсілі (бақылау және өзіндік бақылау), оқушылардың ойлау әрекеттері (логикалық  аспект).

Информатиканың мазмұнына қатысты оқытудың нақты әдісін аталған белгі параметрлердің комбинациясы ретінде түсінуге болады.
Енді информатиканы оқытуға қатысты маңызды деп есептелетін нақты әдістерді қарастырайық.

Білім мазмұны мен оқыту әдісі.

Дүниетаным туралы білім. Оқушының әлем жайында білімді меңгеруі қабылдау, түсіну, еске сақтау арқылы жүреді. Ал әлемді, мысалы, адамды қоршаған заттар әлемі оның әлеуметтік ортасы, компьютерлік әлем, адамның өзінің ішкі әлемі тәрізді ақиқаттылық арқылы түсінуге болады. Заттар әлемі мен олардың арасындағы байланысты оқушылар қоғамның информациялық ресурсына кіру арқылы және ЭЕМ-де модельдеу арқылы таниды. Білім беру жүйесінің алдындағы мүмкіндіктер енді ғана ашылуда. Дәстүрлі әдіс мұғалімнің сөзі мен кітапқа сүйенеді.
Компьютерлік желілер оқушылардың алдына нақты мәліметтерді сақтау немес меңгеру мәселесін қоймайды, информация әлемінен өзіне қажеттіні алып, информациялық іздеу жүйелеріне сұранысты дұрыс қоя білу, өзінің сұранысын әрі жылдам, әрі икемділікпен түзете білу іскерлігінің болуын талап етеді.
Әлеуметтік орта компьютерлік әлемнің тәртіп ережесі арқылы, компьютерлік желіде, ұжымдық жұмыста адамдардың бір-біріне өзара әрекеттесуі арқылы ашылады. Компьютерлік әлемді үйрену оқушылардың ізденушілік зерттеу іс-әрекеті арқылы жүзеге асырылады, мысалы, компьютердегі “ойын ережесін”, логикасын меңгеру тәрізді. 

Өзіндік тану комьютермен бейнеленетін жеке іс-әрекетін ойлау рефлекциясы арқылы жүзеге асырылады. Компьютер іс-әрекеттің нәтижесін жылдам бере отырып, дәл осындай ойлау сапасының дамуын қамтамасыз етеді.

Іс-әрекет тәсілін жүзеге асыру тәжірибелері. Іс-әрекеттің үлгісін көрсету және инструктаж жолымен компьютерлік әлемнің үнемі дамып отыратын жаңалығы мен оқушылардың ізденушілік белсенділігі арқылы беріледі. ЭЕМ-мен жұмыс істеуде іс-әрекеттің стандартты түріне бара бар оқыту әдісі ақыл-ой әрекетін сатылап қалыптастыру болып табылады. Дайын программа мен диалогты меңгеруде және клавиатурамен жұмыс істеу дағдысын қалыптастыру үшін де бұл әдіс қолданылады.
Шығармашылық іс-әрекет тәжірибелері. Шығармашылық іс-әрекет тәжірибелері проблемалық есептер шығару, таныс емес программалық құралдарды меңгеру, модельдеу арқылы қалыптасады. Бұл жерде мұғалімге тән тәсіл – бір мәнді анықтауды талап ететін есепті қою. Программалау мен модельдеу саласындағы шығармашылық тәжірибесі - ашық программалар әдісімен берілуі мүмкін. Бұған ұқсас тәжірибесі-ашық программалар әдісімен берілуі мүмкін. Бұған ұқсас тәжірибелердің көлемі шағын, ол информатиканың жас ғылым саласы екенімен түсіндіріледі.
Эмоционалды құндылық қарым-қатынас тәжірибесі. Эмоционалды құндылық қарым-қатынас тәжірибесі оқушылардың бір-бірімен және мұғаліммен қарым-қатынасы процесінде пайда болып, таратылады. Мектеп практикасында оқушыларға тікелей әсер ететін бірқатар тәжірибелер жинақталды. Педагогтың жеке басының үлгісін, оның іс-әрекетін, оқушылармен, әріптестермен және қоғаммен қарым қатынасын компьютерлік желі арқылы бағалау мүмкін емес.
Информатикаға тән тәрбиелік бағытта жұмыс істейтін оқыту әдісін атау қиын, бірақ, информатиканы оқыту барысында жүзеге асырылатын жағдайларды көрсетуге болады. Ол оқушыларға өзінің жұмысын жазуды ұсыну, программада қате жібермеуге қойылатын талап (жұмыс нәтижесіне оқушының жеке жауапкершілігі), сондай-ақ, эстетикалық құндылығы бар мәселе-оқушының жауабына кластың көңілін аудару болып табылады.
2.2. Информатика және дәстүрлі оқыту әдістері

Оқытудың сөздік-фронтальдық әдісі. Классикалық педагогика өз уақы​тын​да сөзбен білім берудің жеткіліксіз екенін мойындаған болатын. Сондай-ақ,  Я.Каменский ақпаратты    кітаптан, лекциядан алудың жеткіліксіз екенін, оны заттарды өз бетімен танып білу, бақылау арқылы алудың маңызды екенін атап көрсеткен.
Б а я н д а у. Мұнда білім теориялық тұрғыдан беріледі. Логикалық ойлау қатаң емес, көбіне аналогия, мысал қолданылады. Кері байланыс ықылас дә​ре​​же​сіне байланысты жүреді. Оқушылардан естігендерін айтып беруді сұрау​ға болады.

 Негізгі қолдану бағыты: айқын мәліметтерді беру. Бұл тәсілге лайықты тақырыптар: ЭЕМ қолдану аймағы, ЕТ мен компьютерлік технологиялардың даму тарихы, вирустар. Баяндау тәсілін оңай, ақпараттық сипаттағы күрделі емес тақырыптар үшін қолайлы, сондықтан мұны үздік немесе екпінді оқушыларға тапсыруға болады.

 Л е к ц и я. Бұл әдістің негізгі белгісі: материалдың көлемділігі, күрделілігі, қисындылығы, жекелеген мәселердің өзара байланысы. Лекция үшін тақырыптарды таңдаудың белгісі; оқып меңгеруге қиындығы, оқушы үшін түсінуге жеңіл және қолайлы әдебиеттердің жетіспеуі. Бұған қатысты тақырыптардың қатарына: ЭЕМ-нің құрылысы, санау жүйелері және ақпараттарды ЭЕМ жадында кескіндеу, көмекші алгоритмдер. Қисынсыз алынған тақырыптардың қатарына: пернелер тақтасы, мәтіндік редакторда дайындау мен түзетулер т.с.с.Дидактикалық функциясы баяндау мен үндес: мәліметтер, білім беру. Ойлау логикасы- негізінен дедуктивті, қатаң, дегенмен кейде аналогия мен салыстыру сияқты ойлау операциялары да қолданылады. Лекция кезінде кері байланыс әдетте нашар, кешігеді, өйткені материал күрделі болғандықтан ойлануға мүмкіндік беруге тура келеді.
Негізгі ережелер мен фактілерді қайта айтып беру сияқты лекцияның классикалық түрі информатика үшін тимді бола бермейді. Лекцияның проблемалық сипатта болғаны дұрыс.

К е ң е с у. Бұл әдістің ерекшелігі – оқушыларды мұғалімнің алдын-ала көздеген мақсатына әкелетін басқарушы сұрақтардың жүйесі.Әдетте, практиканың алдында және одан кейін маңызды сұрақтар талқыланады. Кеңесу үшін оқушыларға қайсыбір мәліметтері алдын ала таныс тақырып​тарды алуға болдады, мысалы, ДЭМ бойынша алғашқы мәліметтер, алгоритм түсінігі. Сонымен қатар, оқушылар өз білімдерін толықтырып, бұрыннан таныстарын бір жүйеге келтіреді.
Олай болса, кеңесудің дидактикалық функциясы – білім алу мен оны ретке келтіру. Әдіс негізінен теориялық сипат алады, бірақ мұның алдын алған практикаға сүйенуі ғажап емес.
Н ұ с қ а у. Бұл әдістің ерекшелігі – қысқалығы, бұйрық үлгісінде болуы. Логика қатыстырылмайды дерлік  , ашық әңгіме жоқ. Тақырыптардың мысалы; компьтер класындағы техника қауіпсіздігі, перне тақтаның жұмысы туралы алғашқы мағлұмат, стандарт немесе басқа да программалық жабдықтармен жұмыс.Дидактикалық функциясы – мағлұматтарды және іс әрекеттің кейбір стандарт тәсілдерін меңгеру. Нұсқау іс әрекеттің үлгісін көрсетумен қоса берілуі де  мүмкін. Негізгі мақсат - практикаға дайындық. Кері байланыс практика арқылы және ауыша бақылау арқылы жүреді.
Көрнекілік әдісі. Информатика курсындағы көрнекілік әдісі-оқушының жолдасының немесе мұғалімнің жұмысын бақылау, одан кейін компьютерлік ортаның жұмысының өзгерісін бақылау. Енді олардың ішіндегі негізгілерін қарастырайық.

И л л ю с т р а ц и я. Информатика курсында ақпараттың таңбалық табиғатын толық бейнелеп көрсетуге мүмкіндік бар. Бәрінен бұрын, көзге көрінбейтін нәрселерді бейнелегеннің пайдасы зор. Мысалы, тақтада сандық немесе текстік мәндермен жазылған тік төртбұрышты көрсету (ЭЕМ-нің барлық зердесінің үлгісін, зерденің ұяшықтарын көрсету). ЭЕМ-мен алғашқы танысу ретінде қағазға бейнеленген клавиатураны көрсету ол өзі де көрініп тұр, бірақ клавиштардың қызметісөзбен түсіндіріледі. Бұл жерде иллюстрация сөзбен жалғастырылады.

Д е м о н с т р а ц и я. Мұғалім компьютердегі орындалатын іс-әрекеттің үлгісін үндемей-ақ, демонстрациялауға болады. Кез келген компилятор қателердің орны мен мәнін демонстрациялай алады. Оқушылар өзінің жұмысының нәтижесін мұғалімге немесе жолдастарына демонстрациялап бере алады. Алгоритмнің атқарылу процесі - атқарылу кестесінің көмегімен демонстрацияланады. Е-практикум жүйесін кестенің атқарылу мысалы ретінде түсінуге болады. Сондай-ақ, оқу ойындарындағы іс-әрекет процесін демонстрациялауға да мүмкін болды.

Компьютерлік демонстрацияның маңызды ерекшелігі - көрнекі бейнелерді қозғалмалы күйінде басқару. Оқушы демонстрациялау процесіне араласып  оны өзіне қажетті қарқынмен орындауына және қайталауына мүмкіндігі бар.

ЭЕМ-нің көмегімен модельдеумен мен көрнекі бейнелеу нәтижесінің белгілі бір қаупі бар. Кез келген компьютерлік модель шынайы ақиқаттан әлдеқайда жеңіл болады. Сонымен қатар, шынайы құбылыста көрінбейтін өзіндік қасиеті болады. Кейбір жағдайда компьютерлік бейненің көрнекілігі оқушыларды шатастыруы мүмкін. Сондықтан  Я.Коменскийдің “кітаптағы (компьютердегі) модель арқылы емес, шынайы құбылыстан тікелей үйрету қажет” деген тұжырымын әрдайым есте ұстаған дұрыс.
Бұл жерде мұғалім модельдің барлық уақытта шынайы құбылыстан өзгешелігі болатынын, тіпті кейбір жағдайда шындықтан алшақтайтынын үнемі есінде сақтап, оқушыларға ескертіп отыруы тиіс. Бұған қарапайым мысал ретінде-жылдамдығы 8 км/сағ болатын горизонтқа бұрыш жасай лақтырылған тастың моделін алуға болады. Бұл жағдайда жердің жазықтығы ескерілмейді.

Практикалық (іс-әрекеттік) әдістер. Қарастырылып отырған жағдайда  практика оқушының іс-әрекетіне қатысты теориямен емес, сөзбен және бақылаумен салыстырылады. Информатика білімнің үш түрлі көзін үйлесімді түрде біріктіреді: сөз, бақылау және іс-әрекет. Мысалы, нұсқауларды оқып (сөз), мұғалімнің әрекеті мен ЭЕМ-нің жұмысын бақылай отырып (заттық әдіс), оқушылар компьютермен практикалық іс-әрекетті орындай бастайды.  Мұнда әдістер бірін бірі толықтырады.
2.3.Информатикадағы теория мен практика

Информатикадағы теория мен практика ұғымы жалпы ғылыми категориямен толық  үндеседі. Информатика тілінде теория компьютерлік әлемнің жұмысын, қасиеттерін түсіндіру немесе болжау құралы, ал практика-теория мен теорияларға арналған гипотезалар көзін тексеру құралы. Мысалы, лекция сабағында мәліметтер қорын басқару жүйесіне қатысты теория баяндалып, іздеуге сұранысты құру ережесі тағайындалуы мүмкін. Практи​када оқушы машинамен меңгерген командалары жөнінде өз түсінігін және оған машинаның реакциясын тексереді. Семинар сабағында күтілетін нәтиже туралы болжам жасалуы немесе алгоритмнің нақты орындалуы түсіндірілуі мүмкін, лабораториялық сабақта оның орындалу тәртібі  туралы болжам тексеріледі және иә алгоритмге, иә болмаса болжамға түзету жүргізіледі. ЭЕМ-сыз алгоритмнің дұрыстығын дәлелдеу таза теориялық әдіспен жүргізіледі. Бірақ, бұл тәсіл аса күрделі емес алгоритмдермен шектеледі, мұның өзінде де алгоритмнің дұрыс мәтінін енгізу кезінде қателіктер кету мүмкіндігін жоққа шығаруға болмайды. Мұнан келіп алгоритмді тестілеу яғни практиканың қажеттігі шығады.
Жұмыстың біріктірілген (комбинацияланған) әдісі программаны жүргізу болып табылады. Бұл жерде қатенің себептерін теориялық талдау мен оны практикалық тексеру өзара үйлесім табады. 

2.4.Кері байланысты жүзеге асыру тәсілдері. Бақылау

Бақылауды мұғалімнің, жолдасының, компьютермен және өзіндік бақылау деп бірнеше түрге бөлуге болады.
Информатика курсындағы бақылаудың ерекшелігі сол - мұнда жалған нәтижені оқушы мойындамайды, қателескен ол емес «компьютер осылай шығарды», - деп мәлімдейді; шындығында,  компьютер нәтижені белгілі бір үлгіде ұсынып оқушының өзінің іс-әрекетін ұғынуға көмек береді.
Мұғалімнің дәстүрлі бақылаумен қатар, оқушылардың бірін бірі  бақылауының да маңызы бар. Бақылаушы басқа адамның ойлау жүрісін түсінуді үйренеді де, өзінің білімін сыртқа шығарып, сөйлеуге дағдыланады.
Компьютермен бақылау қатлерді ерекшелеп оған көп көңіл аударуды талап етеді, сөйтіп бақылаудың келесі кезеңі - өзіндік бақылауға көшуге жетелейді. Бұл бақылаудың күрделі де, ең жоғарғы түрі. Әлбетте адам өзіне сенуге және өзіне баға беруге бейім келеді. Адамның өзін бақылай білу іскерлігі, мейлі ол компьютердің көмегімен болсын бәрі бір, оның өзіндік ойлау дәрежесінің, өзіне өзі сын көзбен қарау мүмкіндігінің өте жоғарғы екенін білдіреді.

Кері байланыс тез  немесе кідіріп барып жүзеге асуы мүмкін. Жылдам байланыс тиімді, бірақ өте тез реакция - мұғалімнің түсініктемесі - оқушының өз ойын жүйелеп тәртіпке келтіруіне  кедергі жасауы мүмкін, ал оқушының пікірі стандартты емес, бірақ дұрыс болуы да мүмкін.

 Оқытуды ұйымдастыруға қатысты бақылауды ауызша және жазбаша деп бөлуге болады. Жазба тіл пайдалы, бірақ үлкен еңбекті талап етеді. Шын мәнінде компьютер экранындағы мәтін жазба тілдің бір түрі. 
2.5.ЭЕМ-дегі жұмыс және ойлау операциялары.
Оқушылардың ойлау процесін, қателіктері мен қиындықтарының мәнін түсіну үшін ЭЕМ-ге байланысты логикалық ақыл-ой әрекеттері қалай жүзеге асырылатынын қарастырайық. Мұғалімге оны сезіне біліп «өзі арқылы өткізу» керек. Егер мұғалім алдын-ала оларды болжап, әрекеттерін ескеріп, үйлесімді жоспарлай білсе, онда оқытуды ұйымдастыру әлде қайда жеңіл болары сөзсіз.

Анализ және синтез. Информатика курсындағы анализ бен синтез операцияларының өзіндік ерекшеліктері бар. Олардың айқын көрінетін тұстары: есептің қойылысын талдау (анализ), қолдағы бар программалық немесе синтаксистік құралдар арқылы олардың шешімін синтездеу. Кейде анализдің мақсаты қатенің себебін анықтау болуы мүмкін. Бұл кезде программаның орындалу процесі қадамдарға бөлшектелді, ал мәліметтердің өзгеру процесі – жағдайлардың (қалыпты түрлердің)  тізбегін құрайды Егер қатені іздеу программаны тасымалдау (трассировка) жолымен ЭЕМ-де диалог түрінде орындалса, онда бұл талдаудың түрі - “өрескел талдау” – жіктелу. Егер қате ЭЕМ-де орындалғанға дейін ізделетін болса, онда бұл бөліктерді оймен ерекшелеу. Қатені іздеудің мәні алгоритмнің фактіден алшақтаған мезетін іздеу болып табылады. 
Күрделі синтезге мысал - оқушылардың компьютерлік ортаның идеялды моделін ойша құруы. Мысалы, белгілі бір командаларды түсіну мен осы командаларға ортаның реакцияларын байқау негізінде құрылған электрондық кесте (ЭК) .
Салыстыру мен топтау. Бір-біріне жақын командаларды түсіндіруде салыстырудың үлкен мәні бар ЭК-де көшіру мен көбейту, МАТ-дегі  “үшін” және “әзір” командалары. Бұл ұғымның мағынасын меңгерудің міндетті кезеңі. Мысалы, егер, оқушы “цб үшін I бастап 1 дейін N”командасынан кейін “цс” сөзінің алдына “I:=I+1”  командасын жазатын болса, онда мұғалімге оқушының бұл командалардың айырмашылықтары мен ұқсастықтарын ашу кезеңінен өтпегендігін және талдап түсінбегені” туралы информация береді. Тағы бір өрескел қате “цб егер”- салыстыру амалының тармақталу мен қайталану командаларын ажыратудан бұрын орындалмағанын көрсетеді.

 Салыстыру өте тиімді дидактикалық тәсіл. Салыстырудың көмегімен жаңа ұғымдарды енгізіп, бекітуге болады. Алдымен, ұқсастығын, одан кейін айырмашылығын көрсету қажет. Мысалы, алдымен әртүрлі құрама командалар туралы әңгіме етпей тұрып, алгоритмнің үш типін салыстыруға болады: сызықтық, тармақталған және қайталанатын алгоритмдер. Сызықтық алгоритм деп әрбір команда тек бір рет орындалатын, қайталанатын алгоритм деп бір команданың бірнеше рет орындалатынын, тармақталған алгоритм деп бірнеше команданың тек біреуі ғана орындалатын алгоритмді айтамыз. Бұл жерде алгоритмнің түрлері толық қамтылған. Тек қайталану шартының ұғымы мен таңдау кейінге қалдырылған. Ол бір команда неше рет қайталанады немесе бірнеше команданың қайсысы орындалады деген сұрақтарға жауап беру барысында түсіндіріледі.
Топтау (классификация) ойлау әрекеті ретінде үлкен көлемді материалды оқушының меңгеруі барысында білімді бекітуге байланысты кездеседі. Мысалы, ЭК-нің барлық командаларын алфавиттік ретпен есте сақтау өте қиын, ал оларды ұқсастық және айырмашылық қасиеттеріне қарай топтау түсіндіруді едәуір жеңілдетеді. Дұрыс топтай білу іскерлігі дамыған ойлау әрекетінің белгісі.
Жалпылау, индукция және дедукция. Жалпылаудың айқын мысалы-ұқсас әрекеттердің жеке қайталанулары ұғымынан қайталану командасына көшу бола алады.

Жалпылаудың айқынырақ ашылған мысалы дедукция болып табылады. Мұны математикалық индукция деп түсінбеу қажет, ол толық емес индукция. Бұл практикалық информатиканың өн бойына және жиі кездесетін аса маңызды әрекет. Енді мысалмен түсіндірейік.

Инженер практикке 60 санының бөлінгіштігін  табу тапсырылды. Оның ойлау барысы төмендегідей болды: 60 саны 2-ге бөлінеді. 3-ке де бөлінеді. 4-ке, 5-ке және 6-ға да бөлінеді. Кездейсоқ сан деп 30-ды алсақ оған да бөлінеді. Бұдан 60-саны барлық сандарға бөлінеді деп қорытынды жасайды. Ал, 60 саны 7-ге бөлінбейді. Бұл компьютердің ақауы дейді. Бұл әдеттегі толық емес индукция.
 Енді компьютерге оралатын болсақ, оқушы алғаш рет компьютерге отырып, текстік редактормен жұмысты бастады. Оқушы оңға бағыттаушы  клавишын басты. Курсор оңға бір орын ауыстырды. Ал,  енді оқушылардан оңға бағыттаушы клавишін  басқанда не болады деп сұрасаңыз, оқушылардың 99 %-і ойланбастан бір мәнді жауап береді. “Курсор оңға жылжиды”. Оқушы курсордың экранның оң жақ шетінде болған жағдайын ескермей жауап береді.
Енді оқушының ойланбай берген жауабы бойынша ойлау барысын талдайық. Оңға бағыттаушы клавишын басқанда курсор сол мезетте оңға жылжиды. Олай болса, қалған жағдайларда да оңға жылжиды.Бұл толық емес индукцияның үлгісі.

Мұндай талқылау үлгілері практикада төмендегідей себептермен жиі нақтыланады.

1) Шын мәнінде компьютердің құрылымы солай жасалған: зерде ұяшықтар, схемалар, регистрлер, алгоритмдер құрылымдары бір типті.
2) Программалық құралда да барлық уақытта белгілі бір стандартты ұстанады. Оңға бағыттаушы клавишы курсорды оңға жылжытпайтын редактор табылмауы да мүмкін.

3) Стандартты ұстамаған программалар танымал емес және олар таратылмайды. 

Бұдан, дайын программаларды іріктеуде және программа құру барысында   белгілеулер мен әрекеттерде бірыңғайлылық барлық уақытта сақталады, индуктивтік жалпылаудың негіздемесіне барады.

Индукция командалар жалпылауы түрінде көрінуі мүмкін: цикл денесі программаның нақты мәндерінде дербес қатынастар сериясы негізінде алынады. Тесттің соңғы санының мәні негізінде программаның дұрыстығы жайлы тұжырым жасалады, ол индуктивті болып табылады.

Информатикада жаңа ұғымдар мысалдармен енгізіледі. МАТ-дегі айнымалылар атауларынан мысалдар келтірейік: r2.rln.Tendeu.
Мысалдар талдауы, барлық атаулардың әріптен басталатынын, барлық атаулардың әріптен басталатынын, барлық әріптердің латын әріптері екені, ол әріптердің үлкен де, кіші де бола алатыны және арасында цифрлар кездесетінін көрсетеді. Индуктивті жалпылауды былай жасауға болады: келтірілген тұжырымдар тек берілген мысал үшін ғана ақиқат емес, барлық атаулар үшін де ақиқат болып табылады.

Белгілеулерге берілген мысал жалпы қабылданған жағдайды демонстрациялауы қажет. Шынайы мысалдар жүйесі ең төменгі барлық дербес жағдайларды қамтуы тиіс. 
Мектептегі информатика курсындағы дедукцияның ролі индукциямен салыстырғанда қарапайым, практикада жасалынған тұжырымның ақиқаттылығын тікелей компьютерде тексеруге мүмкіндік бар.

Алгоритмдегі қатені іздеу есебі, егер ол қадаммен атқарылатын болса дедуктивті болып табылады. Мұндай жағдайда қорытынды кезең қателерді табу өте жылдам орындалады. Бұл жерде тесттен, алгоритм тексінен нақты нәтиже мен болжамнан алынатын “жабық” дедукцияны күтуге барлық негіз бар.
Аналогия және тасымал. Аналогия дегеніміз бұл индукцияның абайланған бір түрі. Талдау үлгісі төмендегідей. B жағдайында F фактісінің орны бар B1 жағдайының қандай да бір мағынада  B жағдайына ұқсастығы бар. Олай болса, олардың әрқайсысында  F фактісіне орын бар деп күтуге болады. Енді осы мысалды нақтылайтын болсақ, Е-практикум жүйесінде SHIFT+DEL командасы жолды өшіретіні белгілі. Осы фирманың шығарған МИМ текстік редакторында да жолдарды өшіру осыған ұқсас түрде орындалуы тиіс. Дәл осылай, толық емес индукцияны талқылаумен салыстырғанада іскерлікті қалыптастыру жүзеге асады.
Абстракция және нақтылау. Абстракция және нақтылау амалдары компьютерлік модельдеуен тығыз байланысты. Алғашқы берілген есеп нақты қойылады, оны информатика тіліне аудару-өзіндік қиын мәселе болып табылады. Істің мәні – нақты тілден абстрактілі тілге аударылуында. Одан кейін алынған нәтиже пайдаланушыға есептің қойылған тілінде берілуі тиіс, яғни кері аударма жасау-іскерлігі информациялық мәдениеттің белгілерінің бірі.

Оқушылар мен студенттердің өздерінің құрған программаларына берген түсіндірмелері көпшілік жағдайда төмендегідей сипатта болады:

К=0          ‘K-ға нольді меншіктеу’
Басқа сөзбен айтсақ, есеп жайлы ешқандай информация бермейді. Бұл жерде мұны жалқаулық деп түсінбеу керек, ол іс-әрекеттің күрделілігімен түсіндіріледі. Түсіндірмелер жазу-есепті формальды тілден мазмұнды, нақты тілге аударудың мәні болып табылады. Бұған арнайы оқыту қажет. Шығармашылық ойлау әрекетінің оқытуға қатысты бұл компоненті А.Ф.Эсаулевтің еңбектеріне егжей-тегжейлі қарастырылады. 
